
Dagiti Pagbasaan  
T  

Determining Residency 

Tapno makapagparehistro nga agbotos, ti maysa a tao 
ket masapul a residente wenno agnaed iti Estado, ken 
ibagana a kasta, iti aplikasionna iti panagparehistrona 
a kas botante (voter registration application) malaksid 
pay kadagiti dadduma a rekisito.  

Ti residensia wenno pagtaengan/pagnaedan a 
mailanad iti aplikasionmo ket saan a maigapu laeng iti 
kaaddam iti Estado ngem ketdi isu dayta ti pagtaengan 
a naalam gapu iti intensionmo a mamagbalin iti Hawaii 
a legal a residensiam a karaman ditoy dagiti 
obligasionmo a kas residente. 

Iti panangammo wenno panangdeterminar no 
kualipikadoka a mangibaga nga adda residensiam iti 
Hawaii, masapul nga ikonsideram dagiti sumaganad:   

1. Ti legal a residensia wenno pagtaengan ti maysa 
a tao ket isu dayta ti lugar a nakaipatakderan ti 
pagyananna, ket no bilang ta awan dayta a tao iti 
dayta a pagnaedan, adda panggep dayta a tao 
nga agsubli. 

2. Ti maysa a tao ket masapul nga addaan laeng iti 
maymaysa a legal a residensia. 

3. Para kadagiti panggep a panangammo iti legal a 
residensia, ti maysa a tao ket ibilangna ti bagina a 
maisina iti bukodna nga asawa. 

4. Ti maysa a tao ket saanna a magun-od ti legal a 
residensiana iti maysa a presinto a papananna a 
pagbotosan nga awan met ti agdama a 
panggepna a mangbangon iti permanente a 
balayna iti sakup dayta a presinto. 

5. No ti maysa a tao ket makipagnaed iti pamiliana iti 
maysa a lugar, ken agtrabaho iti sabali a lugar, ti 
immuna ket isu ti lugar a residensiana; ngem ti 
maysa a tao nga addaan iti pamilia, a mangituding 
iti pagnaedanna a saan nga iti pagnaedan ti 
pamiliana, ken adda intensionna nga agtalinaed iti 
dayta a pagyananna ket maikonsiderar isuna a 
legal a residente iti lugar a nangyestablisaranna iti 
dayta a pagyanan. 

6. Ti panggep laeng a panangala iti baro a 
pagtaengan nga awan met ti pisikal a kaadda iti 
dayta a lugar, ket saan a mangyestablisar iti legal 
a residensia, ken kasta met a di mayestablisar ti 
residensia ti maysa a tao gapu laeng iti kaaddana 
iti dayta a pagtaengan nga awan met ti agdama a 
panggepna a mangyestablisar iti dayta a lugar a 
kas legal a residensiana. 

7. Ti maysa a tao ket saanna a magun-od wenno 
mapukaw ti legal a residensiana gapu laeng iti 
rason a kaadda wenno kaawan dayta a tao bayat 
ti pannakayempleona iti serbisio ti Estados Unidos 
wenno daytoy nga Estado, wenno bayat ti 
panagbasana iti maysa nga institusion 
edukasional, wenno bayat ti pannakatengngelna iti 
maysa nga institusion wenno asylum, wenno 
nakapupok iti pagbaludan. 

8. Awan ti kameng ti puersa armada ti Estados 
Unidos, ti asawa ti kameng wenno dependent ti 
kameng nga agbalin a legal a residente daytoy 
nga Estado gapu laeng iti rason a ditoy nga 
Estado ti nakayestasionanna, ngamin ta ti ti 
kaadda laeng iti Estado ket saan a makaanay a 
mangyestablisar iti legal a residensia. Nupay 
kasta, awan ti makaipawil kadagiti militar nga adda 
iti active duty ken ken dagiti dependents-da, a kas 
met kadagiti amin a sitisen, a mamagbalin iti 
daytoy nga Estado a legal a residensiada, no la 
ketdi magun-odda dagiti rekisito a kanaig ti 
panagbalin a legal a residente. 

9. Ti maysa a tao ket mapukawna ti legal a 
residensiana iti daytoy nga Estado no dayta a tao 
ket agbotos iti maysa nga eleksion a naangay oto 
sabali nga estado babaen ti absentee ballot 
wenno personal isuna a napan nagbotos sadiay. 

No adda man kuestion maipanggep iti kinapudno a ti 
legal a residensiam nga inlanadmo iti aplikasionmo ket 
isu ti aktual a legal a residensiam, ti pinal a 
panangammo ket aramidento ti klerk ti county, ngem 
mabalin nga apelaren iti Hunta ti Rehistrasion. 

 Basaen ti Dagiti Narebisar a Paglintegan ti Hawaii 
(HRS) §11-13. 

Daytoy a PAGBASAAN (FACTSHEET) ket nairanta 
laeng a mangipaay iti impormasion a saan ket nga 
usaren a kas autoridad maipanggep iti paglintegan 
iti eleksion iti Hawaii. Dagiti rekititos ken/wenno 
deadlines ket mabalin a mabaliwan. Konsultaren ti 
Dagiti Narebisar a Paglintegan ti Hawaii (Hawaii 
Revised Statutes) ken dadduma pay a paggapuan 
ti impormasion para iti nayon a detaliado a 
kasapulan. 

Opisina Dagiti Eleksion 

802 Lehua Avenue 

Pearl City, Hawaii 96782 

Telepono: (808) 453-VOTE (8683) 

Libre nga Itatawag iti Kaarruba nga Isla (Neighbor Island Toll 
Free): 1-800-442-VOTE (8683) 

TTY: (808) 453-6150 

 

 


